
Të nderuar nxënës dhe mesimdhënës 

Implementimi i Reformës Arsimore kërkon një qasje gjithëpëfshirëse dhe shumë dimensionale, njëra ndër parakushtet për reformë është zhvillimi i demokracisë në shkollë dhe respektimi i drejtave dhe lirive të nxënësve.

 Në shërbim të kësaj Drejtorati Komunal i Arsimit në Istog ka vendosur kutitë e ankesave në të gjitha institucionet arsimore. 

Qëllimi i vendosjes së këtyre kutive të ankesave është që nxënësit në plan të parë, por edhe mësimdhënësit, përsoneli dhe prindërit ti paraqesin vërejtjet e tyre në formë të shkruar mbi punën dhe aktivitetet e shkollës, shkeljet e të drejtave dhe lirive të nxënësve, keqpërdorimet, ruajtja e pasurisë së shkollave dhe ambientit shkollor e deri te abuzimet e ndryshme. Shkresat e juaja duhen te jenë të vërteta, te sakta, reale dhe të sinqerta. 

Me anë te kësaj shkrese të dashur nxënës iu informojmë se ne kemi hapur kutitë në prani të komisionit. Shkresat e juaja i kemi lexuar me kujdes dhe analizuar çdo herë duke ruajtur anonimitetin e juaj.

Shkresat e juaja, të nderuar nxënës i kemi grupuar në tri grupe:

I. Për kushte dhe organizim me të mirë të procesit mësimor

a. Kërkesa për pastërti e higjienë dhe ambient shkollor 

b. Kerkesa për infrastruktrukturë, kabinete, nxemje qendrore, ujësjellës, salla, fusha , mjete të konkretizimit, topa etj

c. Organizim te shëtitjeve, piknikëve, ekskursioneve
d. Zgjatja e pushimeve të gjata

II. Shkelje e të drejtave  dhe lirive të nxënësve

a. Ndëshkime fizike në numër me te madh, bile edhe nga punëtoret teknik

b. Fyerje, ofendime dhe sharje

c. Mungesë e inventarit sidomos karrigeve
d. Mbajtje pas mbarimit të orës, humbja e pushimit

e. Pirje e duhanit në klasë

f. Raportet jo të mira në mes vetë nxënësve

g. Ngacmime të patolerueshme të mësimdhënësve

III. Mësimdhënie jo në nivel

a. Mosmbajtje te orëve, mos shpjegim dhe mësimdhënie në nivel të ulët

b. Diktim

c. Vlerësim pa kritere dhe ekskatedër

d. Lexim i gazetës, të dehur dhe marrje me vetveten

e. Mos respektim i orarit të bibliotekës dhe punëtorëve administrativ

Ka pasur edhe shkresa të natyrave të ndryshme e sidomos veçohen një numër i madh i lëvdatave për disa mësimdhënës, edhe pse për disa nga ato, fitohet përshtypja se kanë qenë të tepruara. 
